
GOUVÈNÈ CUOMO ANONSE DETAY AKÓ FINAL SOU GWO PRIYORITE PANDAN 

FEN SESYON LEJISLATIV 2015-16 

 
Gouvènè Andrew M. Cuomo jodia te anonse detay yon akò final sou yon kantite gwo 
priyorite pou fen sesyon lejislativ 2015-16 la.  
 
Gouvènè Cuomo te deklare: “Jodia, nou te jwenn yon akò sou refòm global solid kap 
mete moun New York anvan. Nap ranfòse lwa sou lwaye ak pwolonje yo pou katran nan 
zòn Vil New York pou pwoteje plis pase de milyon lokatè. Nap pwolonje tou barèm taks 
sou pwopriyete epi kreye yon pwogram ranbousman taks sou pwopriyete $1.3 milya 
pou bay soulajman enpòtan a mèt kay yo nan eta. E nap bay $250 milyon pou sipòte 
edikasyon apeprè 400,000 elèv nan lekòl ki pa piblik eta. Sa yo se kalite refòm kap fè 
New York ale delavan, kreye yon lavi miyò ak fason pou viv pou moun yo pratikman nan 
chak kwen nan eta, e mwen fyè dèske m te lite pou fè yo vini yon reyalite.” 
 
Lejislasyon ke yo te entwodui jodia gen ladan yon varyete refòm ak aksyon enpòtan, 
enkli:  
 
Ranfòse ak Pwolonje Lwa sou Lwaye nan Vil New York ak lòt Zòn Metropoliten yo 
 
Lwa sou lwaye nan rejyon metropoliten New York pral pwolonje pou katran, e li pral 
retro-aktif a dat 15 jen 2015. Anplis, yo pral fè refòm adisyonèl pou ranfòse lwa sa yo, 
enkli:  

• Ogmante ak endekse limit lwaye elve a direktiv aplikab konsèy sou lwaye 
(direktiv aplikab konsèy sou lwaye a aplike diferan lwaye a diferan zòn 
jeyografik). Sa a pral rann li pi difisil pou yo retire inite yo nan lwaye règlemante 
paske li pral pèmèt ranfòsman lwaye elve pou flote sou baz ogmantasyon 
direktiv konsèy la. 

• Yo pral ogmante limit sou inite vid ki dekontwole a $2,700, ansanm avèk 
ogmantasyon anyèl apresa pral endekse a Direktiv Lwaye Konsèy la. 

• Ogmante penalite pou asèlman sivil. Dispozisyon sa yo ogmante penalite lajan 
ke yo enpoze sou pwopriyetè kay yo kap pèsekite lokatè yo pa apeprè $1,000, 
a $3,000 pou chak ofans e jiska $11,000 pou chak ofans kote pwopriyetè a te 
pèsekite yon lokatè nan fason pou l kite yon inite.  

• Pwolonje peryòd amòtisman Amelyorasyon Kapital de 84 mwa a 108 pou 
bilding yo ki gen plis pase 35 inite ak 84 mwa a 96 pou bilding yo ki gen mwens 
pase 35 inite. Lejisyon an limite kantite lwaye ke pwopriyetè kay yo ka chaje 
yon lokatè pou resevwa ranbousman pou amelyorasyon oswa enstalasyon ki 
nesesè.  

• Limite bonis nan inite vid ke yo bay pwopriyetè kay yo sou lokatè yo ki resevwa 
lwaye preferansyèl kòm yon fason pou mete fen nan “drenaj” sou inite sa yo. 

 
Pwolonje Barèm Taks sou Pwopriyete epi koupe taks pou Pwopriyetè kay yo 
 
Akò a pwolonje barèm taks sou pwopriyete pou katran adisyonèl. Depi adopsyon l nan 
2011, barèm taks sou pwopriyete te redwi konsiderableman kwasans nan taks sou 
pwopriyete lokal yo. Pandan twa premye lane plafon an, kontribiyab kap peye taks sou 
pwopriyete mwayen an pral epaye plis pase $800 konpare ak si taks la te kontinye 
ogmante nan to kwasans mwayen anvan. Si tandans lan kontinye, vè 2017, kontribyab 
tipik yo pral ekonomize plis pase $2,100 nan taks lokal sou pwopriyete kòm yon rezilta 
de barèm lan. 
 
Bati sou siksè barèm taks sou pwopriyete, lejislasyon an enkli yon nouvo kredi taks sou 
pwopriyete ki pral bay plis pase $3.1 milya sou katran an soulajman dirèk pou 
kontribyab New York ki gen difikilte yo. Pwogram nan ap striktire pwogresivman kidonk 
kontribyab yo ki gen revni pi ba ap resevwa yon benefis ki pi elve. 
 
Nan premye ane a, 2016, pwogram nan pral makònen avèk blokaj kredi taks sou 
pwopriyete ki egziste deaj pou bay yon kredi mwayèn total de $350. Kòmanse nan 
2017, pwogram nan pral bay soulajman taks sou pwopriyete ki baze sou yon pousantaj 
benefis STAR yon pwopriyetè kay, moun yo ki gen revni pi ba ap resevwa yon pi gwo 
pousantaj. Tout pwopriyetè kay yo ki gen revni anba $275,000 ki abite nan distri lekòl ki 
konfòme avèk barèm taks sou pwopriyete a pral resevwa kredi a. Ane sa a, 98 pousan 
distri lekòl te konfòme avèk barèm nan. Lè pwogram nan fini elabore gradyèlman pou 
benefis lap founi nan 2019, li pral bay $1.3 milya nan soulajman taks sou pwopriyete ak 
yon mwayèn kredi de $530. 
 
Anplis, akò sa a kreye yon pwogram ki pral ede kominote yo kap fè fas a diminisyon 
revni taks sou pwopriyete kòm yon rezilta pèt la oswa rediksyon nan peman taks ki soti 
nan santral elektrik ansanm avèk lòt etablisman yo ki fèmen nan kominote yo. 
 
Pou rezidan Vil New York yo, bidjè a kreye yon nouvo $85 milyon dola, pwgram “Sikwi 
Brekè” ki pwogresivman striktire. Lokatè ak mèt kay ki kalifye yo pral elijib pou resevwa 
kredi taks ranbousab kont revni pèsonèl taks lè taks sou pwopriyete yo oswa lwaye a 
depase yon sèten pousantaj nan revni yo.  
 
Pwolonje ak Refòme 421-a  
 
Lejislasyon an pwolonje yon pwogram 421-pou sis mwa, avèk yon dispozisyon ki pèmèt 
reprezantan gwoup travay ak endistri a pou jwenn yon memorandòm konpreyansyon 

osijè pwoteksyon salè pou travayè kontriksyon yo. Si yo rive jwenn yon akò konsa, 
pwogram nan pral pwolonje otomatikman pou katran.  
 
Envesti nan Edikasyon 
 
Akò a enkli tou gwo avansman nan règleman edikasyon, ansanm avèk asistans pou 
alafwa lekòl piblik ak prive yo nan Eta New York. Sa yo enkli: 

• Ogmante finansman $250 milyon pou ranbouse lekòl prive yo pou pri 
egzekisyon sèvis Eta mandate ansanm avèk pwogram CAP. 

• Lwa sou Abilitasyon Paran sa ki pral egzije divilgasyon kesyon ak repons 
egzamen eta, kreyasyon yon komite revizyon kontni egzamen pa Depatman 
Edikasyon Eta, ak klarifikasyon konpozan ki obligatwa nan modèl kwasans pou 
evalyasyon pwofesè.  

• Pwolongasyon kontwòl lameri pou yon lane sou sistèm lekòl Vil New York yo, 
sijè a apwobasyon ak revizyon anyèl. 

• Yon ogmantasyon nan kantite lekòl charter ki disponib pou pibliye nan Vil New 
a 50 epi ranfòse fleksibilite nan règleman sou sètifikasyon pwofesè. 

• $25 milyon pou ede rezoud defi finansye grav ke Distri Lekòl Yonkers ap fè fas 
ak $6 milyon pou sipòte pwogram pou konbat povrete nan Vil Rochester. 

 
Finalman, lejislasyon an modifye egalman lwa aktyèl ki pèmèt gouvènè ki anplas la, 
oswa ansyen gouvènè yo, pou selebre maryaj nan Eta New York. Anvansa, Gouvènè 
yo te ka sèlman selebre maryaj seremonyezman, sèlman si yo te minis òdone. 
 
Bati sou Pwogrè 
 
Gouvènè a ansanm avèk lidè lejislativ yo te jwenn yon akò tou sou de seri lwa enpòtan–
premye a asire ke kolèj prive yo nan eta etabli yon seri règleman global ak inifòm pou 
pwoteje etidyan yo kont vyolans seksyèl, e dezyèm  nan bay eta otorite pou diminye 
sou move aktè yo nan endistri salon maniki a, pandan egalman lap etabli yon nouvo 
pwogram lisans pou ede travayè yo akeri nouvo konpetans. Semèn pase, Gouvènè a 
ansanm avèk lidè lejislativ yo te jwenn yon akò sou yon pwojè lwa pou kodifye refòm 
konplè pou remanye port authority New York ak New Jersey. 
Refòm sa yo bati egalman sou akonplisman yo ki te fèt anvan  ki te garanti pandan 
premye mwatye sesyon lejislatif la, enkli:  

• Chanjman nan refòm edikasyon ak yon ogmantasyon $1.3 milya nan èd 
edikasyon eta, sa ki pote finansman total eta a $23.5 milya – sa ki pi elve nan 
istwa New York; 

• Nouvo lwa etik pou dekouraje, detekte ak pini vyolasyon nan konfyans piblik, 
enkli pi gwo egzijans divilgayson peyi a pou revni eksteryè; 

• Envestisman $5.4 milya nan pwogram ak inisyativ pou devlope ekonomi New 
York (tankou Inisyativ Revitalizasyon Upstate $1.5 milya, yon envestisman $1.3 
milya nan Thruway Eta New York, ak $500 milyon pou etabli Nouvo Pwogram 
Laj Bann NY ak pou asire aksè laj bann awot vitès nan fen ane 2018); ak 

• Yon ajanda mobilite ekonomik ki enkli envestisman nan lojman a bon mache, 
soulajman prè etidyan, sipò MWBE, ak pwogram asistans pou sanzabri ak 
grangou.  

